
ИНГЛИЗ ТИЛИ ЛЕКСИКАСИНИ ЎҚИТИШДА ЎҚУВЧИЛАР ТИЛ
ТАЖРИБАСИНИ ҲИСОБГА ОЛИШ ТАМОЙИЛИ
Зебо Ботирова Хакимжон қизи
Наманган Давлат университети
Инглиз тили амалий курси кафедраси катта ўқитувчиси
Аннотация. Мазкур мақолада
инглиз тили таълимида ўқувчилар тил
тажрибасини ҳисобга олиш тамойили ҳамда принциплари бундан ташқари Ўқувчиларнинг
“тил тажрибаси” га таъсир етувчи омиллар хусусида фикр юритилади.
Таянч сўзлар: тамойил, тажриба, кўникма, интерференция
ПРИНЦИПЫ УЧЁТА ЯЗЫКОВОГО ОПЫТА УЧАЩИХСЯ ПРИ ОБУЧЕНИИ
ЛЕКСИКЕ АНГЛИЙСКОГО ЯЗЫКА
Зебо Ботирова Хакимджон кызы
Наманганский Грсударственный университет
Старший преподаватель кафедры практического курса английского языка
Аннотация. В данной статье рассматриваются тенденции и принципы учёта
лингвистического опыта учащихся в обучении английскому языку, а также факторы,
влияющие на “языковой опыт” учащихся
Ключевые слова: принцип, опыт, компетенция, интерференция
PRINCIPLES OF TAKING INTO CONSIDERATION LANGUAGE SKILL OF
STUDENTS IN TEACHING VOCABULARY OF ENGLISH
Namangan state university
Senior teacher of the sub department of the Practical course of the English Language
Ziziko_90@mail.ru
Abstract. The given article considers tendency and principles of taking into consideration the
linguistic experience of students in teaching English as well as the factors influencing “language
skill” of the students.
Key words: principle, skill, competence, interference.
Мустақил Республикамизнинг ҳар томонлама сиёсий ва иқтисодий, маънавиймаърифий равнақида чет тилларни мукаммал билиш бугунги куннинг устивор
вазифасига айланди. Республикамиздаги ҳозирги ҳолат чет тилларни эркин
биладиган фуқароларга бўлган эҳтиёжни кучайтирди ва чет тилни ўрганиш шартшароитларини тубдан яхшилаш заруратини вужудга келтирди. Бу мамлакатимиз
таълим тизими олдига жуда муҳим масала – чет тилларни мукаммал биладиган
мутахассисларни тайёрлаш вазифасини қўяди. Шу сабабли кейинги пайтларда чет
тилларни ўқитиш услубларини такомиллаштириш, унинг сифатини оширишга
бўлган қизиқиш тобора кучайиб бормоқда.

Шу боис, чет тилларни ўрганиш ва ўргатишда илғор, тезкор методлардан
фойдаланиш ўз самарасини бериши табиий, албатта. Бинобарин, барча ўқув
предметлари қатори чет тилнинг ҳам ўрганилиши ягона мақсад – замонавий
талабларга жавоб берадиган малакали кичик мутахассислар етиштиришга
қаратилгандир.
Мазкур тадқиқотда инглиз тили таълимида ўқувчилар тил тажрибасини
ҳисобга олиш тамойили хусусида фикр юритилади. Ўқувчиларнинг “тил тажрибаси”
уч тилдан йиғилган билим, кўникма ва малакалар мажмуи бўлиб, унинг ҳажми,
қўлланиш кўлами, ўзаро боғлиқлиги масалалари методиканинг “тил тажрибасини
ҳисобга олиш принципи” доирасига киради. Методикада тил тажрибасини ҳисобга
олиш алоҳида аҳамиятга эга бўлган методик ҳодисадир.
“Тил тажрибасини ҳисобга олиш” деганда, ўқувчи шу кунгача ўзбек, рус, чет
тиллардан олган билим, кўникма ва малакаларининг ҳозир ўрганилаётган чет тил
материалини ўзлаштиришга салбий ёки ижобий таъсири тушунилади.
Она тили тафаккур шаклланишида алоҳида хизмат ўтайдиган тил бўлиб, киши
теварак-атрофни она тили ёрдамида идрок этиб тушунади ва кишилар билан
мулоқотга киради. Она тилини яхши билиш мамлакат ижтимоий-маданий ҳаётида
фаол иштирок этишга ёрдам беради. Она тили сўзлари заминида ўзлаштирилган
тушунчалар иккинчи ва чет тил ўрганиш чоғида ўзга тил сўзларининг товуш ва
ёзувдаги тимсолида гавдаланади. Ўз тилида шаклланган тушунчаларни ўқувчи ўзга
тил сўзлари билан фикран боғлайди. Иккинчи тилга бошқа миллат вакилларидан
иборат қардошлар, қўшнилар тили сифатида қаралади. Мамлактимизда «иккинчи
тил» тушунчаси ўзбекча ўқийдиганлар учун рус тили, рус тилида таълим олувчилар
учун эса ўзбек тилидир. Чет тил эса – бу хорижий мамлакат тилидир. Чет тил асосан
тилнинг лексик, грамматик ва талаффуз томонларини ҳис этиш орқали ўрганилади.
Учала тилни ўқитиш жараёни турлича бўлиб, она тили ва иккинчи тил табиий, чет
тил эса сунъий муҳитда ўргатилади. Юқоридагилардан маълум бўладики, учала
тилни ўргатишда кескин фарқ(шароит, мақсад, мазмун)лар мавжуддир ҳамда
ўқитишда тегишли услубиятни қўллашни тақозо этади. Ўқувчилар тўплаган тил
тажрибасини ўрганиш чет тил ўқитишда маълум бир ютуқларга эришиш гаровидир.
Ўқувчиларнинг “тил тажрибаси” чет тил ўрганишда ғов бўлиши (салбий
таъсир – интерференция) ёки ёрдам бериши (ижобий таъсир – транспозиция)
кузатилади. “Интерференция” (салбий таъсир) – лотинча сўз бўлиб, “inter” орасида,
ичида, “ferentis” − кўчирувчи, ўтказувчи деган маъноларни билдиради, яъни салбий
таъсир, номаълум кўчиш, тўсқинлик қилиш, ғов бўлиш, кўникма ва малакаларни
салбий натижага олиб бориш тушунилади. Иккинчи методик ҳодиса бу
“транспозиция”дир. “Транспозиция” (ижобий таъсир) ҳам лотинча сўз бўлиб,
“transposition” – бошқа жойга кўчиш деган маънони билдиради. Ушбу тушунча
методикада ижобий таъсир, ижобий кўчиш, ёрдамга келиш, кўмаклашиш, ижобий
натижага олиб борувчи билим, кўникма ва малаканинг кўчиши маъноларида талқин
қилинади.
Илмий-тадқиқотларда ўқувчилар тил тажрибаси(ТТ)да юз берадиган ижобий
ва салбий таъсир ҳодисаларининг муайян тартиблари ишлаб чиқилган. Уларда (а)

она тилидан иккинчи тилга (ТТ1дан ТТ2га), (б) она тилидан чет тилга (ТТ1дан ТТ3га),
(в) иккинчи тил(рус тили)дан чет тилга (ТТ2дан ТТ3га), (с) она тили ва иккинчи тилдан
чет тилга (ТТ1-ТТ2дан ТТ3га) бўладиган ижобий ва салбий таъсир натижалари тадқиқ
қилинган [3:38-44].
Ўзбекистон шароитида она тили, иккинчи тил (рус тили) ва ўрганилаётган чет
тилнинг ўзидан тўпланган тажриба хусусида фикр юритиш мақсадга мувофиқдир.
“Тажриба” илмий категориядаги термин сифатида ушбу ўринда тор лингводидактик
жиҳатдан талқин қилинади. Унинг методик таърифи қуйидагича маъқул кўринади;
“тажриба” – индивид(шахс)нинг нутқий муомила жараёнида муайян мавзуга оид тил
бирликлари
билан
иш
кўришидир.
Ўқувчининг
тажрибаси
умумий
хабардорлик(объектив борлиқ ҳақидаги маълумотларни билиш)дан, тил
заҳирасининг лексика, грамматика, талаффуз каби воситалардан, муайян бир мавзу
доирасида маълумотларни бериш ва олиш қобилятидан иборат бўлади [1:59-60].
Бир ва ундан ортиқ тилни эгаллашдан қатъий назар ўқувчида (ҳар қандай
кишида ҳам) муайян “тил тажрибаси” ҳосил бўлади. Тил ўқитишда уларни нутқий,
лисоний ва лингвистик таркиблар тарзида талқин қилинади. “Нутқий таркиб”
деганда, мулоқот малакаси, яъни ахборот етказиш ва ўзгалар фикрини идрок этиб
тушуниш, “лисоний тарафи”да эса ахборот олиш ва бериш мақсадида тил
ҳодисаларидан тил бирликларида фойдаланиш ва, ниҳоят, “лингвистик жиҳат”дан
тил ҳодисаларига доир билимлар назарда тутилади. Ҳар уч қисм бир бутун “тил
билиш” тушунчасини ҳосил қилади.
“Тил тажрибаси”, аввало, она тилида шаклланади, икки ва ундан кўп тил
билганларда унинг тегишли қатламлари ошиб боради. Оқибатда, хотира ва
тафаккурда нутқий, лисоний ва лингвистик таркиблар бойишига эришилади.
Фикрни ифодалашда турли тилларга оид восита ва усуллар ишга тушади. Шу аснода
бир тил доирасида ва тиллараро салбий (интерференция) ёки ижобий таъсир
(транспозицион) хусусиятларини назарий таснифлаш малакаси ҳамда таълим
жараёнида уларга фарқлаб ёндашиш амалий муаммоси пайдо бўлади.
Тил тажрибасини ҳисобга олиш айниқса, инглиз тилида потенциал лексик
бирликларнинг қуйидаги турларини ўргатишга ўзининг ижобий таъсирини
кўрсатади: (1) шакли ва маъноси чет тил, она тили ва иккинчи тилда ўхшаш сўзларни
(academic-lyceum, college, gymnasium, arithmetic, astronomy, geography, arithmetic,
computer, laboratory); (2) шакли ва маъноси иккинчи ва чет тилда ўхшаш сўзларни
(student-студент, style-стиль, actually-aктуальный, active-aктив, analysis-aнализ, centerцентр,
certificate-cертификат,
classification-классификация,
communicationкоммуникация); (3) чет тил конверцияси усулидаги сўзлар (answer-жавоб, to answerжавоб бермоқ, air-ҳаво, to air-шамоллатмоқ); (4) қисмлари олдин ўрганилган ўқувчига
таниш қўшма сўзлар (schoolboy, homework classroom, bookshop, workplace, handball);
(5) ўзак ва аффикс қисмлари таниш ясама сўзлар (teacher, director, publication, typical,
graceful, stormy); (6) тўлиқ шакли таниш қисқартма сўзлар (UNO-United Nations
Organization, RU-the Republic of Uzbekistan, the UK-the United Kingdom).
Хулоса қилиб, шуни айтиш мумкинки, ўқувчиларнинг тил тажрибасини
бойитиш учун уларнинг чет тил ва она тили бўйича тиллараро ёки тил ички

лингводидактик қиёсий таҳлилига оид билимлар билан қуроллантириш, уларнинг
билиш, коммуникатив-таълим ва амалий-режалаштирув вазифаларини ҳал этишга
қаратилган малакаларини шакллантириш орқали эришиш мумкин.

